
Šta radimo?  
 

1. Dizajniramo i realizujemo obuke za 
nastavnike/ ce za sticanje digitalnih 
kompetencija i podršku učenicima s 
invaliditetom u inkluzivnom okruženju. 

2. Kreiramo nove tehnike i alate za 
uključivanja učenika s invaliditetom u 
process digitalnog učenja.  

3. Razvijamo alate i smjernice za 
nastavnike/ce o pristupačnosti 
materijala za učenje.  

4. Procjenjujemo digitalne potencijale i 
inkluzivne prakse škola (SELFIE 
Studija).  

 
 

 

 
 
Ko smo mi? 
 
Ponosni smo što je zvanično počeo projekat 
DigIn, kojeg finansira EU.  U fokusu je doprinos 
nastavnika/ca unapređenju digitalnog 
obrazovanja za učenike s invaliditetom.Tokom 
naredne dvije godine, radit ćemo na osnaživanju 
nastavnika/ca u osnovnim školama u oblasti 
digitalnog i inkluzivnog obrazovanja.  
 
S internacionalnim projektnim partnerima iz 
četiri države (Austrija, Bosna i Hercegovina, 
Italija i Sjeverna Makedonija), predstavnicima 
obrazovnih institucija i tri univerziteta, osnovnim 
školama i nevladinim organizacijama koje se 
bave inkluzivnim obrazovanjem, otkrivamo i 
širimo inovativne  digitalne alate i prakse koje se 
koriste u Evropi. S nastavnicima/ama ćemo 
kreirati inovativne inkluzivne strategije koje će 
doprinijeti da digitalno obrazovanje bude 
dostupno svim učenicima, bez obzira na vrstu i 
stepen invaliditeta.  
 

 Šta smo uradili?  
 
DigIn je zvanično krenuo početkom jula. 
Tokom partnerskog sastanka, diskutovali smo 
o projektnim ciljevima i planiranim 
aktivnostima. Partnerske organizacije su 
predstavile svoj rad u polju inkluzivnog 
obrazovanja i pružile nam uvid u kontekst iz 
kojeg dolaze. Posebno smo se osvrnuli na 
kreiranje i implementaciju treninga za 
nastavnike/ce i SELFIE studiju.  
Ponosni smo što ćemo online trening za 
nastavnike/ce postaviti na iMooX Platformi.  

  



 

 

 

 
 
 
 
 
SELFIE Studija – Podrška 
školama za učenje u digitalnoj 
eri  

Pružit ćemo podršku Vama i Vašoj školi da 
učestvujete u SELFIE Studiji. Ovaj alat ispituje 
stavove učenika, nastavnika/ca i menadžmenta 
škole o digitalnim i inkluzivnim praksama škole. 
Nakon popunjavanja upitnika slijedi izvještaj 
kojim će se podržati razvoj škole u oblasti 
digitalnog i inkluzivnog obrazovanja.  

 
Trening za nastavnike/ce  

Projekat DigIn usmjeren je na osnaživanje 
nastavnika/ca za podučavanje učenika s 
invaliditetom u digitalnoj eri.  
U fokusu će biti saradnja i razmjena iskustava 
između različitih nastavnika/ca, te između 
nastavnika/ca i univerzitetskog/nevladinog osoblja 
angažiranog na projektu. 
  
Trening se sastoji iz pet modula: 

1. Uvod u univerzalni dizajn za učenje  
2. Pristupačnost i asistivne tehnologije  
3. Digitalni alati za studente s invaliditetom 
4. Socijalno učenje i vršnjačka podrška u 

online okruženju  
5. Školski razvoj u kontekstu digitalnog i 

inkluzivnog obrazovanja. 

 
Ko može učestvovati? 
Da li ste:  

• Nastavnik/ca razredne ili predmetne nastave u osnovnoj školi i radite li u inkluzivnom 
odjeljenju?  

• Zaposleni u redovnoj školi u jednoj od četiri države učesnice projekta?  
• Željni novih znanja iz oblasti digitalizacije i inkluzivnog obrazovanja, spremni probati nove 

strategije i otvoreni za saradnju s drugima (naročito nastavnicima/ama iz Vase škole)?  
Onda je ovo odličan program za Vas! 
 

Zašto učestvovati? 
Nastavnici/e dobivaju: 

• Informacije i praktična znanja kako realizovati digitalne elemente u inkluzivnoj učionici. 
• Podršku u planiranju i realiziranju kreiranih lekcija.  
• Mogućnost razvoja novih perspektiva i pristupa u inkluzivnoj i digitalnoj edukaciji.  
• Povećanje učešća svih učenika. 

Menadžment škole dobiva: 
• Značajno poboljšanje u kapacitetima za realiziranje digitalnog učenja i podučavanja. 
• Evaluaciju o digitalnim potencijalima i inkluzivnim praksama škole.  
• Uvid u moguće unapređenje digitalne i inkluzivne prakse škole.  

 
 

Želite li raditi na internacionalnom, EU finansiranom projektu i podržati unapređenje 
inkluzivnog obrazovanja u Vašoj školi?  U saradnji s nastavnicima/ama i istraživačima/cama 
širom Evrope, dobićete priliku da steknete nove vještine i primjenite inovativne prakse koje 
omogućavaju da obrazovanje bude dostupno za svako dijete.  
 
Ako ste zainteresirani da nam se pridružite na našem putu, udružite se s 
kolegama/kolegicama iz škole i krenimo!  
 
 
Za više informacija kontaktirajte Almu Kudra, projektnu koordinatoricu, alma.kudra@dugabih.com.ba  
 

 

Potpora Europske komisije proizvodnji ove publikacije ne predstavlja potporu sadržaju koji odražava samo stavove autora i Komisija ne može biti odgovorna za 
uporabu sadržanih informacija. 

